Кепілдікті өтемді алуға арналған құжаттар тізбесі 
Кепілдікті өтемді төлеуге өтініш берген кезде депозиторға немесе өтініш берушіге келесілерді ұсыну қажет:
	№  
	Кепілдікті өтемді алу үшін қажетті негізгі құжаттар:

	1
	агент- банкке жүгінген жағдайда: 

барлық банк операцияларын жүргізуге арналған лицензиядан айырылған депозиттерге міндетті кепілдік беру жүйесіне қатысушы банк депозиторына кепілдікті өтемді төлеу туралы жазбаша өтініш (бұдан әрі – Өтініш), осы Қағидалардың 2-қосымшасына сәйкес нысан бойынша
;

"Қазақстанның депозиттерге кепілдік беру қоры" АҚ-қа (бұдан әрі – Қор) жүгінген жағдайда: 

Қағидалардың 4-қосымшасына сәйкес нысан бойынша өтініш.

	2
	Жеке басын куәландыратын құжат (ЖСН) (түпнұсқа)



	
	Өтініш беруші ұсынған құжаттарда (сенімхат бойынша өкіл/заңды өкіл/мұрагер/кепілдікті өтемді алуға құқығы бар өзге де жеке тұлға) депозитордың жеке басын куәландыратын құжаттың деректемелері туралы мәліметтер болуы мүмкін.

Егер құжаттар Қорға пошта арқылы жіберілген жағдайда, өтінішке қойылған қол нотариалды түрде куәландырылуы тиіс (егер кепілдікті өтем сомасы бір мың және одан да көп теңге баламасында болған жағдайда). 

Өтінішке депозитордың немесе өтініш берушінің жеке басын куәландыратын құжаттың нотариалды куәландырылған көшірмесі қоса берілуге тиіс.
Егер құжаттар депозитор немесе өтініш беруші Қорға өзі барып өтініш жасаған кезде тапсырылса, өтінішке қойылған қолды нотариалды куәландыру, сондай-ақ оның жеке басын куәландыратын құжат талап етілмейді.

	
	

	Негізгі құжаттардан басқа депозитор немесе өтініш беруші төмендегі жағдайларда мынадай қосымша құжаттарды ұсынады:

	3
	мұрагер өтініш жасаған жағдайда - оның мұраға құқығын немесе мұра қалдырушының ақшасын пайдалану құқығын растайтын құжаттар;

	4
	депозитордың, мұрагердің өкілі немесе өзге де өтініш беруші өтініш жасаған жағдайда - нотариалды куәландырылған сенімхат болуы тиіс.
Егер өтініш берушінің өкілеттігі нотариалды куәландырған сенімхатпен расталса, онда сенімхат:

- біржолғы немесе арнайы сипатта болуы, яғни депозитордың (мұрагердің) нақты банкте ашылған банктік шоттардағы ақшасына билік етуге немесе онда мәжбүрлеп таратылатын банкте ашылған депозитордың банктік (банктік) шотының (шоттарының) нөмірін көрсете отырып (депозиторды (өтініш берушіні) агент-банктің немесе Қордың сәйкестендіруі мақсатында мүмкіндігінше) кепілдікті өтемді алу кезінде депозитордың (мұрагердің) мүдделерін білдіруге өкілеттіктерді қамтуы тиіс немесе 

- жалпы сипаты болуы (бас сенімхат) тиіс, яғни сенім білдірушінің барлық мүлкін пайдалануға және оған билік етуге және оның құқықтары мен міндеттерін жүзеге асыруға, оның ішінде барлық мәселелер бойынша кез келген үшінші тұлғалардың алдында өкілдік етуге және депозитордың атынан кез келген істі жүргізуге өкілеттікті қамтуы тиіс.
Депозитордың, мұрагердің өкілі немесе шетелдік азамат болып табылатын өзге де өтініш беруші өтініш жасаған жағдайда, оларға нотариалды куәландырған сенімхат беріледі. Қазақстан Республикасының заңнамасында белгіленген жағдайларда сенімхатқа апостиль қойылуы немесе консулдық заңдастырылуы қажет. Егер сенімхат жасалып, апостиль шет тілінде ресімделген болса, депозитордың немесе өтініш берушінің өкілі мемлекеттік немесе орыс тілдеріне аудармасы белгіленген тәртіппен нотариалды куәландырылған, апостиль қойылған сенімхат ұсынады.

	5
	он төрт жасқа толмаған кәмелетке толмаған депозитордың атынан заңды өкілдер өтініш жасаған жағдайда - пайдасына банктік шот және (немесе) салым шарты ашылған баланың туу туралы куәлігі, қажет болған кезде бала асырап алу туралы құжаттар, патронат ата-ана мен қамқоршы және қорғаншы орган арасында жасалатын баланы (балаларды) тәрбиелеуге беру туралы шарт (патронат нысанындағы қамқоршылық кезінде), қамқоршылық және қорғаншылық органдар берген қамқоршылықты (қорғаншылықты) белгілеу туралы куәлік;

	6
	депозитор - он төрт жасқа толған, атына немесе пайдасына банк шоты және (немесе) салым ашылған кәмелетке толмаған тұлға өтініш жасаған жағдайда - заңды өкілдің келісімі.
Депозитор-он төрт жасқа толғанмен кәмелетке толмаған адам жүгінген жағдайда, жеке басын куәландыратын құжат ретінде туу туралы куәлік ұсынылады.

Депозитор-он алты жасқа келгенмен кәмелетке толмаған тұлға жүгінген жағдайда, өзінің жеке басын куәландыратын құжат ретінде ҚР азаматының жеке куәлігі немесе паспорты ұсынылады.

	7
	кепілдендірілген депозитке қатысты құқық иесі болып табылатын заңды тұлға өтініш жасаған жағдайда - тегін, атын және әкесінің атын (ол болған кезде), жеке басын куәландыратын құжатты берген органның нөмірін, күнін және органын, ЖСН көрсете отырып, оның атынан заңды тұлға өтініш жасайтын әрбір депозитор бойынша деректерді, сондай-ақ заңды тұлғаның банктік деректемелерін (банк шотының нөмірі және банк шоты ашылған банктің атауы) міндетті түрде көрсете отырып, еркін нысандағы жазбаша өтініш. Өтінішке заңды тұлғаның кепілдікті өтемді алу құқығын растайтын құжаттар, сондай-ақ тұлғаның осы заңды тұлғаның атынан өтінішке қол қоюға өкілеттігін растайтын құжаттың және оның жеке басын куәландыратын құжаттың көшірмелері қоса беріледі.

	8
	некеге отыруға байланысты тегін өзгерткен адам өтініш жасаған жағдайда - неке қию (ерлі-зайыпты болу) туралы куәлік);

	9
	тегін, атын және әкесінің атын (бар болса) өзге де негіздер бойынша өзгерткен адам өтініш жасаған жағдайда – азаматтық хал актілерін тіркейтін органдар берген тегін, атын және әкесінің атын (бар болса) ауыстыру туралы куәлік;

	10
	жеке басын куәландыратын құжатты жоғалтқан адам өтініш жасаған жағдайда – Қазақстан Республикасының Ішкі істер органдары берген, оның жеке басын куәландыратын уақытша құжат;

	11
	банктік салым шартында көрсетілген тұлға өтініш жасаған жағдайда – өтініш жасаған тұлғаның жеке басын және банктік салым шартында көрсетілген талаптардың басталуын, осындай тұлғаның салым бойынша өзіне тиесілі кепілдікті өтем сомасын алуы үшін куәландыратын құжаттар (банктік салым шарты, қайтыс болу туралы куәлік);   

	12
	шетел азаматы болып табылатын, банк шотын ашқан депозитор өтініш жасаған жағдайда – шетел азаматының ЖСН алғанын растайтын құжат – Қазақстан Республикасының Мемлекеттік кіріс органы беретін тіркеу куәлігі;

	13
	талап ету құқықтары талап ету құқығын басқаға беру шартына негізделген өтініш беруші жүгінген жағдайда – депозитор мен өтінім беруші арасында жасалған, талап ету құқығын басқаға берудің нотариалды куәландырылған шарты;

	14
	Қазақстан Республикасының азаматтығын ауыстырған немесе жоғалтқан депозитор немесе өтініш беруші өтініш берген жағдайда – шет мемлекеттің паспорты (шетелдік паспорт), Қазақстан Республикасының Ішкі істер органдары берген азаматтықты тоқтату туралы анықтама немесе азаматтығы жоқ адамның куәлігі.


� "Қазақстанның депозиттерге кепілдік беру қоры" АҚ Директорлар кеңесінің 2019 жылғы 24 желтоқсандағы №30 шешімімен бекітілген барлық банк операцияларын жүргізуге лицензиясынан айырылған депозиттерге міндетті кепілдік беру жүйесіне қатысушы банктің депозиторларына кепілдікті  өтемді төлеу қағидалары 





